
A

prilaborado estas masinizebla.

Komarom megyei Allami Epltoipari Vallalat

A
(Stata Konstrua Entrepreno de Departemento Komarom) 

La teknika preskribo por planado kaj konstruado:

Direktivo estas ME— 9 4 —66. Planado de ŬGP-plankoj
v

estas permesita lau dekreto kaj teknika preskribo 24/69 EVM.
v

La fabrikadon ni plenumas lau patento ETI.
A  A  A

Per aplikado de ŬGP-plankoj oni sparas ce ciu m2 0,6
A

horojn. Do gi estas pli rapide pretigebla, ol la tradicia 

duflanke morterita brikmuro.

Sur la titolpaĝo: Ce la enirejo de 
la Budapeŝta Internacia Foiro

1949. 08. 20. estas festotago en 
Hungarlando. A ntaŭ 25 jaroj en 
tiu tago estis proklam ita la unua 
skriba konstitucio de la hungara 
popolo. La leĝo pri la Konstitucio 
de la Hungara Popolrespubliko 
(numero XXa el 1949) ĉi-jare ha- 
vas jam  kvaronjarcentan paseon 
kaj tio donas al ni okazon prezenti 
skizon pri la historio kaj kelkaj 
detaloj de tiu  ĉi baza leĝo de la 
hungara nacio.

Dum pli ol mil jaroj la popolo 
vivigis kaj defendis Hungarland- 
on per siaj laboro, forto kaj ofe- 
roj. Tamen, la ŝtatpotencon pose- 
dis la regantaj klasoj, kiuj ĝin 
uzis por subpremi kaj ekspluati la 
popolon. Venis nova tempo kaj 
kun ĝi nova epoko, kiam en 1945 
Sovetunio liberigis ankaŭ nian pa- 
tru jon el sub la faŝisma subpremo 
kaj malfermis la vojon antaŭ la 
hungara popolo al la demokratis- 
ma evoluo. La laboristoj, kampa- 
ranoj kaj la progresema intelektu- 
laro, mallonge la laborularo, re- 
konstruis la landon grave detrui- 
tan  de la lasta mondmilito, kaj en 
batalo kontraŭ la mastroj kaj de- 
fendantoj de la malnova duonfeŭ- 
disma-duonkapitalisma sociordo 
akiris kaj stabiligis la potencon de 
la popolo.

ŝanĝiĝis ankaŭ la sociordo. La 
malnovan, baziĝantan sur kapita- 
lismaj principoj, anstataŭis nova 
sociordo, kies bazo estas la laboro. 
Post kvaronjarcenta evoluo ni 
atingis, ke la hungar i popolo en 
nacia unueco strebas al plena el- 
konstruo de la socialismo.

Nia konstitucio fidele respegu- 
las la bazajn ŝanĝojn estiĝintajn 
ekde nia liberiĝo en la politika. 
ekonomia kaj socia vivo.

Politika sistemo

Konforme al la jam  atingitaj 
rezultoj, la konstitucio fiksas, ke 
la Hungara Popolrespubliko estas 
socialista ŝtato, en kiu ĉiu potenco 
apartenas al la laborularo, al la

laboranta popolo. La gvida klaso 
de la socio estas tiu de la laboris- 
toj. Tiu ĉi klaso disponas pri la 
potenco, federacie kun la koopera- 
tiva kam paranaro kaj kun la in- 
telektularo. La popolo uzas la po- 
tencon pere de siaj senditoj, depu- 
titoj.

Estas fiksite, ke la ŝtato de la 
Hungara Popolrespubliko defen- 
das la liberon kaj potencon de la 
popolo kaj, ke ĝi batalas kontraŭ 
ĉiuj formoj de la ekspluatado de 
T homo fare de homoj. La leĝo 
estas konsekvenca, ja  socialismo 
signifas tian sociordon, en kiu jam 
ne ekzistas homa ekspluatado.

La Hungara Popolrespubliko es- 
tas parto de la socialisma mond- 
sistemo, sekve ĝi evoluigas la kon- 
taktojn  kun la socialismaj landoj. 
Sed por intereso de la paco kaj 
homa progreso, ĝi klopodas kuna- 
gadi ankaŭ kun la ceteraj popoloj 
kaj landoj de la mondo.

Ekonomia ordo

Konforme al la realo, la kons- 
titucio konstatas, ke en nia lando 
regas socialismaj produktrilatoj. 
La bazo de la ekonomia ordo es- 
tas la socia proprieto de la pro- 
duktiloj, kaj la ekonomian vivon 
reguligas ŝtata popolekonomia 
plano. La gvido kaj kontrolo oka- 
zas pere de la ŝtataj entreprenoj, 
kooperativoj kaj aliaj organoj. 
Aliflanke, la ŝtato rekonas kaj 
defendas la privatan propraĵon. 
Gi rekonas la socie utilan  agadon 
de la etproduktistoj, metiistoj kaj 
certigas la rajton pri heredo. Ta- 
men al la privataj proprieto kaj 
iniciato ne licas ofendi la komu- 
najn interesojn.

Socia ordo

Ci-rilate la konstitucio manifes- 
tas kaj disponas jene. „La bazo de 
la socia ordo de T Hungara Popol-

Pri nia e k o n o m io
Konforme al la karaktero de nia 

ŝtato, en Hungarlando regas socia- 
lisma sociordo, sekve la decida pli- 
multo de la produktiloj troviĝas 
en socia proprieto. Ce ni estas eko- 
nomia bazleĝo, ke la konstante 
kreskiĝantajn materialajn, socia- 
lajn kaj kulturajn bezonojn de la 
socio oni devas ĉiam pli altnivele 
kontentigi helpe de konstanta evo- 
luigo de la tekniko. Pro tio estas 
necese organizi la sistemon de la 
produktado, varŝanĝo, divido kaj 
konsumado. Tiun taskon plenumas 
la ŝtato sur bazo de planmastruma- 
do.

Planmastrumado

Ce ni de 1946 ekzistas planmast- 
rumado. De tiam nia ekonomio 
multe evoluis: nia nacia enspezo 
krekiĝis kvar-kaj duonoble, nia 
industria produktado naŭoble. Tiun 
ĉi rapidan evoluon oni povis rea- 
ligi nur per akordigitaj long-, mez- 
kaj mallongetapaj planoj.

Gravas, ke niaj ekonomiaj gvid- 
organoj antaŭvidu la direkton kaj 
mezuron de la plej gravaj ekono- 
miaj procezoj.Tion akcelas lalong- 
etapa (perspektiva) popolekonomia 
plano. Gi difinas ĝenerale por 15 
jaroj:

— la formiĝon de la evolutakto  
kaj ĉefajn proporciojn de la 
popolekonomio;

— la pli gravajn konceptojn pri 
evoluigo de la produktocirkon- 
stancoj;

— la pli gravajn celfdifinojn de 
la internaciaj ekonomiaj in- 
terrilatoj;

— la konceptojn koncerne la 
vivkondiĉojn de la loĝantaro;

— la planon por plibonigo de la 
sociala, kultura kaj higiena 
cirkonstancaro.

Tiun planon ellaboras komisiono 
de fakspertuloj.

En la mez-etapa plano, valida 
por 5 jaroj, oni difinas la ĉefan me- 
zuron kaj ĉefajn proporciojn de la 
ekonomia evoluo, la gravajn tas- 
kojn de la centra ekonomidirekta- 
do. Ekzemple la 1970—75-a popol- 
ekonomia plano enhavas interalie 
la sekva jn :

— kreskigi la efikecon de la pro- 
duktado;

— sisteme kaj relative rapide al- 
tigi la vivnivelon de la loĝan- 
taro;

— kreskigi la enspezojn de la 
ŝtata budĝeto, efektivigi ra- 
cian ŝparadon sur la kampo 
de la elspezoj;

— plivastigi niajn internaciajn 
ekonomiajn interrilatojn.

La jara popolekonomia plano ba- 
ziĝas sur la mez-etapa. La registaro 
baziĝante sur la jaraj planoj, dif- 
inas la plenummodojn de la kon- 
kretaj taskoj,

La perspektivan, mezetapan kaj 
jarajn planojn aprobas la parla- 
mento.

A
Nacia budgeto

La plej grava parto de la jara 
plano estas la budĝeto, pretigata 
por po unu jaro. Ci preskribas la 
financajn devojn de la ŝtataj entre- 
prenoj, kooperativoj kaj loĝantaro, 
plenumotajn al la ŝtato kaj difinas: 
kiom da sumoj oni rajtas uzi por 
realigo de la ŝtataj taskoj.

La plejparton de la enspezoj li- 
veras la ŝtataj entreprenoj, ceteraj 
fontoj estas: impostoj laŭ privataj 
enspezoj, salajroj, komerca trafiko  
ktp. A nkaŭ la industriaj koopera- 
tivoj pagas imposton. La loĝantaro 
pagas ĝin ĉefe laŭ domo, tero.

Inter la ŝtataj elspezoj rolas 
unuavice tiu j por la plenumo de 
kulturaj, higienaj, kom unum aj tas- 
koj, ekz-e konstruo kaj subteno de 
hospitaloj, lernejoj, porsanaj insti- 
tucioj, ktp.

respubliko estas la laboro”. Alia 
dispono tekstas:„P or ĉiuj laborka- 
pablaj civitanoj estas rajto  kaj de- 
vo labori laŭ siaj kapabloj”. La 
rajto  pri laboro restus nur bom- 
basta frazo, se ne estus samtempe 
certigita la ebleco labori. Pruviĝis 
en la praktiko, ke ekde nia libe- 
riĝo ĉesis la senlaboreco kaj ne 
ekzistas jam  timo pro ia eventu- 
ala ekonomia krizo. Male, ni ba- 
raktas multloke pro manko de la 
necesaj laborfortoj. Vere, en la so-

cialismo nur tiu ne trovas labo- 
ron, kiu ne volas ĝin havi.

La socialista ŝtato laŭesence 
konsistas mem el la tuto de la la- 
boruloj, do, la produkto de la la- 
boro fortikigas ilian propran ŝta- 
ton kaj pere de tio, prosperiĝas 
ilia propra bonstato.

La civitanoj per sia laboro, per 
partopreno en laborkonkuroj, per 
firmigo de labordisciplino kaj per- 
fektigo de labormetodoj servas 
vere la aferon de la socialista kon-

struo. Tiel ricevas profundan mo- 
ralan sencon la slogano: labori es- 
tas ĉe ni honora devo.

Kaj fine, konforme al la socia 
establo de socilisma karaktero, 
konstitucie estas deklarite, ke la 
Hungara Popolrespubliko strebas 
konsekvence realigi la socialistan 
principon:

„Ciuj laŭ sia kapablo, al ĉiu laŭ 
sia laboro”.

d-ro Jozefo MAT£FFY

2



Reguladsistemo ekonomia

Kiel dirite, granda parto de la 
ŝtataj enspezoj konsistas el la en- 
pagoj de la diversaj entreprenoj, 
kooperativoj. Do gravas, ke ilia 
mastrumado okazu inter laŭplanaj 
kadroj. La ŝtato tion certigas per 
rektaj kaj nerektaj metodoj (sa- 
lajroregulado, prezpolitiko, siste- 
mo de subtenoj, dogan-, devizo- 
politiko, ktp.)

En la antaŭaj jaroj la entrepre- 
noj devis plenumi nur la parton de 
centra ŝtata plano, preskribitan al 
ili. Pro tio m ankis al ili la ne- 
cesa memstareco, ili ne estis sufiĉe 
interesataj por la pli bona, ŝpare- 
ma mastrumado.

En 1968 oni enkondukis novan 
ekonomian sistemon. De tiam la 
entreprenoj memstare mastrum- 
adas el siaj fontoj. Ili decidas lib- 
ere: kion, kiel kaj kiom ili prod- 
uktas. La fundamenta celo ĉe la 
entreprenoj estas atingi kiel eble 
plej grandan gajnon kun kiel eble 
plej malgrandaj elspezoj. Post la 
valoroj konsumitaj aŭ utiligitaj en 
la produktado (materialo, salajroj, 
maŝinoj, kpt.) ili devas pagi im- 
poston, tio trudas al la entreprenoj 
ŝparadon. Kaj ĉar ili rajtas ven- 
di siajn produktajojn sen ligiteco 
en la merkato, ili estas devigataj 
produkti serĉatajn, pli bonkvalit- 
ajn, pli malkarajn varojn. Sam- 
tempe ili devas preni sur sin an- 
kaŭ la riskon de sia decido.

Nia ŝtato planas evoluigon de tiu  
ĉi sistemo. La celo estas, ke oni 
pli efike uzu la maŝinojn produk- 
tante pli multe, ŝparu pli la ho- 
man laboron (pro manko de la fa- 
kuloj) kaj la entreprenoj ricevu an- 
koraŭ pli grandan memstarecon 
en la produkto kaj vendo.

Jozefo SZABŬ  
Trad: Jozeĵo CSEH

Nia eksterland-komerca bilanco 
estas pozitiva

La 1973-jara internacia interkomercado de Hungario: 
79,3 miliardoj da forintoj (deviza valoro)

Latin-Amenka Nord-Ameriko

Europoj 
fapita lista j 
londoj

r a ) io ,O c e a n io

03%

Sovetunio

Hromoj
sociolistoj
landoj

,  Nembrolondoj 
de K 6ST  (Konsiliodo 
Reciproko Ekonomio Helpo

En 1973 la eksterlandkomerca bilanco de nia lando estis ree pozitiva. 
La valoro de la importo superis 37,3 miliardojn, kaj tiu de la eksporto 
atingis 42 m iliardojn da forintoj.

La 58% de la importo kaj 61% de la eksporto plenumiĝis laŭ kon- 
tado en rubloj. La ĉefaj konto-rubrikoj en ambaŭ rilatoj estis: energio- 
fontoj (ŝton-oleo kaj ŝtonoleo-produktoj), bazmaterialoj, duonprodukta- 
ĵoj (diversaj plastoj), m aŝinpartoj, maŝinoj. La plejparto de la kapitalis- 
ma importo konsistis el plant- kaj best-originaj albumin-furaĝoj — kun 
deviza valoro de pli ol 1 miliardo da forintoj.

Kadre de la hungara eksporto, la maŝin-eksporto fariĝis pli granda 
per 21%. Ties plej grandan parton konsistigis kompleksaj fabrik-insta- 
laĵoj, nutraĵ-industriaj maŝin-serioj, veturiloj (660 aŭtobusoj), infotm - 
teknikaj instalaĵoj kaj instrum entoj. La 36 % -a pligrandiĝo de la ka- 
pitalisma interkomercado doniĝis el nutraĵ-industriaj produktoj (bovoj, 
kortbirdoj, pan-greno, maizo, vino), duonproduktaĵoj, lam inat-produk- 
toj, aluminio.

La aktiva flanko de la eksterland-komerco montris 4,7 miliardojn. Laŭ 
fakuloj la pliiĝon de la hungara eksporto estigis unuparte, en socialisma 
interrilato — precipe en la m aŝin-industrio — la plilarĝiĝo de la oferto, 
aliparte, en kapitalism a rilato, la mendo-kreskiga efiko de la kurzo-
ŝanĝoj.

Tr. Imre ZOLTAN

Hungario kaj la Konsilio de Reciproka Ekonomia Helpo

Pasintjare plenumis la 25. jaron la internacia eko- 
nomia kunlabor-organizo de la socialismaj lando j: 
Konsilio de Reciproka Ekonomia Helpo (KREH). La 
foipasinta kvaronjarcento estis historiform anta pe- 
riodo en la vivo de la socialismaj landoj, periodo de 
grandioza evoluo kaj ekonomia fortiĝo. La rezul- 
tato jn  alportis la ĉiam pli vastiĝanta ekonomia kaj 
scienc-teĥnika kunlaboro de la socialismaj landoj, 
respektive la m ultflanka organo de la kunlaboro: 
KREH.

Dum la forpasintaj 25 jaroj pruviĝis la grandega 
vivoforto de la socialisma internacio kaj tiu de la 
nova socia ordo. La internacia reputacio de la so- 
cialisma komunumo kreskas de jaro al jaro, tiel 
same la m ultflanka influo, efikanta je la tu ta ho- 
diaŭa mondo. La plej grava trajto  de la evoluo de 
la KREH-landoj estas la konstanta kaj flua kresko. 
La komunumo de la socialismaj landoj atingis la 
eblan plej rapidan ritm on de la ekonomia evoluo.

La 1973. jaro estis precipe rezultoplena en la aga- 
do de KREH, nome la produktivo de la socialismaj 
landoj en ĉi tiu  jaro superis per 6%-j la antaŭan 
1972. jaron.

v  A
Antauajoj

A ntaŭ la dua mondmilito nur 17% de la mond- 
tereno kaj 9% de la monda loĝantaro vivis en so- 
cialisma sistemo. Post la milito tiu situacio ŝanĝiĝis. 
De tiam  la 35% de la loĝantaro komencis konstrui 
la socialisman ordon, sur la kvarono de la tutmonda 
tereno.

Hungario havas neferm itan ekonomion: 40% de 
nia nacia enspezo realiĝas per eksterlandkomerco. 
Sed ne temas nur simple pri tio, ke la komerco do- 
nas profiton. Nia lando estas malriĉa je krudm ate- 
rialoj, nia interna merkato estas malvasta. Sekve ni 
devas aĉeti krudm aterialojn kaj produkti tiajn  va- 
rojn, kiuj estas eksport-kapablaj. Por efektivigi la 
eksportkapablon de niaj varoj, ni devas proponi 
bonkvalitajn, m odernajn produktaĵojn por la monda 
merkato. Sed, por ke ni povu produkti m odernajn 
varojn, ni bezonas ne nur krudm aterialojn, sed an- 
kaŭ m odernajn maŝinojn kaj instalaĵojn por la pro- 
duktado. Kompreneble, ankaŭ ni povus plani kaj 
produkti tia jn  maŝinojn, sed tio ne ĉiam estus utila 
por ni. Aldone, ankaŭ estas superflue „inventi” 
tiaĵon, kiun oni jam  aplikas de longe aliloke, re- 
zultoplene. Guste pro tio la aĉeto de patentoj, res- 
pektive la teĥnika-scienca kooperacio povas helpi 
je tiaj zorgoj.

Tiamaniere ekestis la pretendo, ke la socialismaj

La valaco de KREH en Moskvo

landoj kreu ekonomian kunlaboradon, kiu vasta- 
skale ebligas la pli modernan, pli malmultekostan 
fabrikadon, la liveron de krudm aterialoj, faciligon 
de la vendo, ŝanĝon de la produktaĵoj, ktp. En 1949. 
okazis la formiĝo de KREH, la m ultflanka, kolek- 
tiva organizo de ekonomia kunlaborado de la soci- 
alismaj landoj. La fondintoj estis Bulgario, Cehos- 
lovakio, Hungario, Pollando, Rumanio, Sovetunio 
kaj baldaŭ aligis GDR. De 1962. partoprenas en 
KREH Mongolio kaj de 1972. ankaŭ Kubo. En la 
laboro de KREH partoprenas aktive Jugoslavio. 
Simile ankaŭ la reprezentantoj de Vjetnam a De- 
m okratia Respubliko kaj de Korea Popoldemokra- 
tia Respubliko partoprenas en la agado de kelkaj 
organoj de la Konsilio.

La evoluo de la ekonomia kunlaboro

La KREH, fondiĝinta en 1949. trairis diversajn 
evolu-etapojn ĝis niaj nunaj tagoj. Kvankam tiuj 
etapoj iomete kunfandiĝas, tamen ni povas distingi 
diversajn periodojn, kiuj ĉiuj havas sian karakteri- 
zan trajton  de la kronologia evoluo.

La unua etapo — inter la jaroj 1949—1955 — estis 
la periodo, kiun ni povas nomi: evoluo de la ekster-

landkomercaj kontaktoj. Dum la unuaj jaroj de tiu 
etapo la KREH-landoj difinis ia celon: organizi la 
m ultflankan kunlaboron kaj pere de tio helpi la 
membrolandojn por solidigi la socialisman ekono- 
mian ordon, la disvolviĝon de la industriigo kaj lik- 
vidi la ekonomian dependecon je la kapitalismaj 
landoj. En tiu etapo oni komencis ellabori la kvin- 
jara jn  planojn. La internaciaj ekonomiaj kontaktoj 
evoluis pli laŭplane, la ekonomi-evoluigo mem fa- 
riĝis pli sekura.

Konsiderinda iniciato estis la teĥnika-scienca kun- 
laboro inter la KREH-landoj. La socialismaj landoj 
donis reciproke netakseblan subtenon por evoluigi 
sian popolekonomion. M algraŭ tio, ke la KREH- 
landoj klopodis je laŭplana produktado, en tiu etapo 
ofte troviĝis senproporcioj kaj paralelaj produkta- 
doj inter la diversaj industri-branĉoj.

La dua etapo de KREH-agado ligiĝas al la jaroj 
1955—1957. La baza trajto  de tiu etapo estas: la el- 
formado de la produktaj in terrilato j. Dum la antaŭ- 
aĵoj iĝis evidente, ke la kunlaborado baze de ko- 
mercaj kontaktoj jam  ne sufiĉas, oni devas etendi 
la kunlaboron ankaŭ je la produkta sfero.

Tre signifoplena estis en tiu  etapo la establo de 
la sekciaj konstantaj komitatoj. Helpe de tiuj ko- 
m itatoj la grandnombra fakularo de la KREH-lan- 
doj senpere aliĝis al la ekonomia kunlaboro de la 
socialismaj landoj.

La tria etapo komenciĝis en 1958. kaj tiu etapo 
ekirigis la akordigon de la popolekonomiaj planoj. 
Oni metis definitive en la tagordon la bezonon de 
la m ultflanka planakordigo en la kadro de KREH. 
Tiel ebliĝis, ke la socialismaj landoj reciproke atentu 
pri la pretendoj de aliaj landoj, kio kreskigis sen- 
dube la realecon de la planoj.

Nova kaj grava etapo sekvis en aprilo de 1969, en 
la XXIII. kunsida periodo de KREH. Baze de la ĝis- 
tiamaj spertoj, la kunsido de la konsilantaro deci- 
dis pri tio, ke oni ellaboru la kompleksan programon 
de la socialisma integrado ekonomia. Tiu programo 
estiĝis dum dujara, tre  intensa laboro, per la kun- 
laboro de pluraj miloj da fakuloj. La Kompleksa 
Programo registras la evoluigajn taskojn de la in- 
tegrado por 15—20 jaroj.

La kunlaboro de Hungario kun la KREH-landoj

Dum la tempo de la socialisma transformiĝo, Hun- 
gario apartenis al la industrie prim itivaj landoj de 
Eŭropo. La ĉefa branĉo de nia ekonomio estis la ag- 
rokulturo, el la industriaj sekcioj nur la maŝinin- 
dustrio estis iomete evoluinta. En la postmilita sta- 
to de nia lando, grandsignifa estis tiu  efika helpo, 
kiu devenis el la internacia labordivido de la soci- 
alismaj landoj. Estas sendube, ke per nia propra 
forto ni atingus nur m ulte pli modestan evoluon. 
La socialisma ekonomia kunlaboro fariĝis funda- 
m enta faktoro de nia tu ta  evoluo.

Se konsideri la plej gravajn krudm aterialojn, ni 
estas aŭtarkiaj nur el baŭksito. E1 ĉiuj ceteraĵoj ni 
bezonas konsiderindan importon. Baze de la inter- 
nacia kunlaboro ni konstante povas kalkuli je di-

Konstruaĵo de iama fabriko en Budapeŝto

versaj krudm aterialoj el la KREH-landoj, samtempe 
ili volonte transprenas ne nur niajn industriajn va- 
rojn, sed ankaŭ la superfluon de niaj nutraĵoj.

Nia eksporto al la KREH-landoj evoluis tre rapide 
dum la lastaj jaroj. La volumeno de nia eksporto 
atingis sesoblan kvanton, kompare al tio de la 
1950-aj jaroj.

Unu el la plej grandaj produktaj kooperacioj ba- 
ziĝas je la hungara—soveta alum in-aluminia kon- 
trakto. Laŭ la kontrakto ni ekspedas progreskvan- 
te — en 1980. 330.000 tunojn — da alumino al So- 
vetunio, kie oni prilaboras ĝin kaj la p retan  alumi- 
nion oni reekspedas al Hungario. Per tiu kontrak- 
to solviĝis la kontraŭdiro, kiu montriĝis inter la 
baŭksitriĉeco kaj energio-malriĉo de nia patrio.

Nian ĥemian industrion helpas grandmezure la 
hungara—soveta interkonsento olefinĥemia. Pro la 
ĥemiaj bazmaterialoj, kiujn ni kontinue ekspedas al 
Sovetunio, ni ŝanĝe aĉetas diversajn sintezajn ma- 
terialojn. Tiu novtipa produkta integrado havas 
avantaĝojn por ambaŭ landoj.

Hungario ne produktas person-aŭtomobilojn kaj 
ankaŭ estonte ne volas aranĝiĝi je tio. Por konten- 
tigi niajn pretendojn, ni formis kooperaciajn kon- 
taktojn  kun Sovetunio kaj aliaj KREH-landoj. En 
la kadro de la kooperacio ni liveras diversajn erojn 
kaj ekipaĵojn. Por tiuj ni ricevas pretajn aŭtomo- 
bilojn.

Nia patrio partoprenis la elkonstruon de la petrol- 
kondukilo „Amikeco II.”, kiu alportis gravan el- 
spezo-ŝparon, krome kreskigis la sekurecon de la 
transporto. Tiu kondukilo ekspedas jare 5 milionojn 
da tunoj da oleo al nia prilaborejo.

La produkta ritmo de nia m aŝinindustrio konsi- 
derinde rapidiĝis en la pasintaj 20 jaroj. Je la fino 
de 1970 la tu ta  produkto de lahungara m aŝinindust- 
rio estis 8-oble pli alta, ol antaŭ 20 jaroj. Dum la 
sama periodo la produkto de la ĥemia industrio al- 
tiĝis je la 20-obla.

Pasintjare oni ekfunkciigis la varmenergio-cent- 
ralon „Gagarin” apud nia urbo Gyongyos. La la- 
borprodukto de la energio-centralo estas 800 mil

P r o p o r c i o  d e  la  s o c i a l i s m a j  l a n d o j  e n  Ia  m o n d a  
p r o d u k t a d o

La grafikono klare figuras la progresan partopreniĝ- 
on de la soc. landoj en la monda industria produkta- 
do.

ili komune partoprenos en la konstruo de tiu  750- 
KW-a elektra spackondukilo, kiu el la urbo Vinjica 
(Sovetunio) ĝis A lbertirsa (Hungario) liveros elekt- 
ran  kurenton. Tiu grandioza kunlaboro ebligos la 
unuigon de la bulgara, ĉehoslovaka, pola, hungara 
kaj soveta energio-sistemo, kiu per la estiĝontaj 
160.000 MW da laborprodukto fariĝos unu el la plej 
grandaj energiosistemoj de la mondo.

E1 inter la KREH-landoj, atomaj energio-centra- 
loj laboras jam  en Sovetunio, Cehoslovakio, GDR 
kaj oni nun preparas la funkciigon de simila atoma 
centralo en Bulgario. Ankaŭ en nia lando oni ko- 
mencis la preparadon por konstrui tian atoman 
energio-centralon. Laŭ anticipaj planoj oni intencas 
provizi la KREH-landojn ĝis 1990. per ĉ. 150 atom- 
reaktoroj. Konekse al la efektivigo de tiu  plano, nia 
patrio rezultoplene plenumas sian taskon en la in- 
ternacia ekonomia organizo: Interatomenergo.

La riĉaj tradicioj de la hungara telekom unikad- 
teĥnika industrio kaj ties evoluigaj rezultoj ebligas 
nian intensan partoprenon en la internacia kunla- 
borado. La 70 %  de niaj produktaĵoj ni eksportas al 
la socialismaj landoj. En la sekvaj jaroj nia indust- 
rio konsiderinde partoprenos la fabrikadon de ko- 
loraj televid-aparatoj.

K r e s k o  d e  la  n a c i a  e n s p e z o  p o r  u n u  l o g a n t o  e n  
s o c i a l i s m a j  l a n d o j

Ceteraj kontaktoj

La figuro vidigas, ke la ekonomia evoluo de la soc. 
landoj inter la jaroj 1960—70 estis pli rapida, ol tiu de 
la kap. landoj.

KW. Fakuloj de pluraj socialismaj landoj partopre- 
nis la konstruon.

Tre utilan kooperacion ni efektivigas kun Bulga- 
rio kaj Pollando. Ambaŭ niaj kunlaboroj helpas la 
evoluigon de nia ĥem ia industrio.

Antaŭ nelonge interkonsentis la KREH-landoj, ke

E1 la principoj de la socialismo sekvas, ke la so- 
cialismaj landoj ne strebas izoliĝi. Kontraŭe. Sur- 
baze de la reciprokaj avantaĝoj ekonomiaj ili vas- 
tigas sian ekonomian kontakton kun ĉiuj landoj de 
la mondo, sen konsidero pri ilia socia ordo. Tiama- 
niere la socialisma internacia labordivido fortikigas 
la m aterian bazon por la paca kunekzisto de la du 
mondsistemoj.

Kiu ajn lando povas aliĝi al la ekonomia komu- 
numo de la socialismaj landoj, se ĝi entreprenas 
plenumi la devojn, difinitajn en la ĉarto de KREH. 
Post la publikigo de la Kompleksa Programo la in- 
ternacia interesiĝo grandmezure kreskis pri la eko- 
nomia integrado de la KREH-landoj.

A ntaŭ nelonge validiĝis tiu interkonsento, laŭ 
kiu Finnlando partoprenos en la okcident-eŭropa 
Komuna Merkato. Tuj poste Finnlando proponis al 
la KREH-landoj establon de duflankaj doganpak- 
toj. La kom petenta miksa komitato akceptis ĉijare 
laborplanon, kiu antaŭplanas la esploradon de la 
kunlaborado in ter la KREH-landoj kaj Finnlando, 
speciale sur la terenoj de maŝinprodukto, hemia 
industrio, trafiko kaj scienc-tehnika kunlaborado. 
En la komenca periodo de la kunlaboro in ter Finn- 
lando kaj Hungario havas specialan signifon la evo- 
luigo de niaj ekonomiaj kontaktoj. La efektivigon 
de la paca kunekzisto inter niaj landoj certe hel- 
pos krom la komuna intereso ankaŭ la konscio kaj 
sento de la parenceco.

Istvan LASZLO

Industrion
provincen!
Rezultoj de dekkvinjara 
industria evoluo

Paseo

La hungara industrio havas konsiderindan pase- 
on. La XIV-a kaj XV-a jarcentoj signifas la ko- 
mencon de la organizita industria vivo en la kadro 
de la pli kaj pli fortiĝantaj gildoj. Tamen pro la 
centkvindek-jara osmana okupo, la postaj enlandaj 
perturboj, la Habsburga subpremo de la lando kaj 
entute la rezisto de la feŭda sistemo kontraŭ ĉiu 
modernigo, la vera industria evoluo startis nur en 
la lasta kvarono de la XIX-a jarcento. La kreskado 
estis interrom pita de la unua mondmilito, tamen 
en 1925 la nombro de la laboristaro en la diversaj 
branĉoj de la industrio superis ducent mil. Gvidaj 
branĉoj estis la ŝtalo- kaj maŝino-industrio, krome 
la teksa kaj la manĝaĵa industrioj.

Komencoi de la socialismo. Malekvilibro

Post la dua mondmilito, jam  inter socialismaj cir- 
konstancoj, la evoluo plirapidiĝis. La nombro de la 
laborantaro de la industrio en 1949 estis malpli ol 
unu miliono, dum en 1960 preskaŭ unu miliono sep- 
centmil. Tamen la evoluo pli malpli konservis unu 
m alavantaĝon socian de la antaŭaj tem poj: la in- 
dustrio estis maksimume koncentrita en Budapeŝto, 
kaj granda parto de la lando havis nenian indust- 
rion. En 1957 la budapeŝta laboristaro formis pres- 
kaŭ duonon de la tutlanda laboristaro.

Pro tiu ĉi malekvilibro la laboreblecoj de la lo- 
ĝantaro estis tre  malsamaj en diversaj regionoj kaj 
ankaŭ la sociaj kaj municipaj provizoj estis tre  di- 
versnivelaj.

Partia decido

Konsiderinte ĉi tiun nesanan situacion, en 1958 la 
Centra Komitato de la Hungara Socialisma Partio 
Laborista decidis pri la sistema laŭregiona evoluigo 
de la industrio, ke la ekzistantaj m alavantaĝaj di- 
ferencoj laŭgrade malkresku kaj eliminiĝu. Estis

Nova uzino en vrovinco — foto de Janos Eifert

decidite estigi novajn uzinojn, laborejojn pli pro- 
porcie, lokigitajn en ĉiuj regionoj de la  lando. Dum 
la pasintaj dekkvin jaroj gravaj rezultoj estis atin- 
gitaj.

Malcentralizi sed ne dispecetigi 

En 1957 la relativa nombro (en procentoj) de la
laboristaro estis la sekva:

Granda Ebenaĵo* 12,2
Norda Hungarujo 13,6
Norda Transdanubio** 16,8
Suda Transdanubio 7,1
Departemento Peŝta 4,7
Budapeŝto 45,6
Sume 100,0

Estas menciinde, ke ekzemple la loĝantaro de Bu- 
dapeŝto tiutempe ne atingis 18 procentojn de la tu t- 
landa loĝantaro.

La plej gravaj malhelpoj kontraŭ la industriigo 
de la postrestintaj regionoj estis la m alaltnivela voj- 
reto (infrastrukturo) kaj la manko de faklaboristoj. 
Krome, por kontentigi la teknikajn kaj ekonomiajn 
postulojn, novaj, modernaj granduzinoj estus nece-

*Granda Ebenaĵo: Meza kaj orienta parto de Hun- 
gario.
**Transdanubio: Parto  de Hungario okcidente de 
Danubo.

